
Numri i lëndës: 2019:229782 

Datë: 26.02.2024 

Numri i dokumentit:     05375353 

Ac.nr.60/2021 

GJYKATA E APELIT E KOSOVËS NË PRISHTINË, në kolegjin e përberë nga gjyqtarët 

Faton Ademi - kryetar i kolegjit, Besnik Bislimaj dhe Hidajete Gashi Alaj, anëtar të kolegjit, me 

bashkëpunëtoren profesionale Biondina Zeneli, në çështjen kontestimore juridiko-civile të 

paditësit F.B nga fshati ………., Komuna e Vushtrrisë, të cilin me autorizim e përfaqëson A.L 

avokat nga Prishtina , kundër të paditurës  K. S “I” me seli në Prishtinë, të cilën  me autorizim e 

përfaqëson A.L, për çështjen kontestuese kompenzimi i dëmit, duke vendosur sipas ankesës së 

paditëses dhe të së paditurës, e paraqitur kundër aktgjykimit të Gjykatës Themelore në  

Mitrovicë, Dega në Vushtrri C.nr.534/17, i datës 03.11.2020, në seancën e kolegjit, të mbajtur 

me datë 26.02.2024, mori këtë: 

A K T V E N D I M 

HEDHEN poshtë: ankesa e të paditurës K.S “I” me seli në Prishtinë dhe ankesa e paditësit F.B 

e parashtruar përmes të autorizuarit A.L avokat nga Prishtina, të ushtruar kundër aktgjykimit të 

Gjykatës Themelore në Mitrovicë –Dega në Vushtrri, C.nr.534/17, i datës 03.11.2020, si TË PA 

LEJUESHME. 

        A r s y e t i m 

Gjykata e shkallës së parë me aktgjykimin e ankimuar C.nr.534/17  i datës 03.11.2020, ka 

vendosur si në vijim:   

“I.  APROVOHET  pjesërisht si e bazuar padia dhe kërkesëpadia e paditësit F.B nga fshati 

……… Komuna e Vushtrrisë, kundër të paditurës K.S “I” me seli në Prishtinë, për shkak të 

kompenzim dëmi, ashtu që DETYROHET e paditura K.S “I”, Me seli në Prishtinë, që paditësit 

F.B nga fshati ……, Komuna e Vushtrrisë, në emër të dëmshpërblimit të dëmit material dhe jo 

material nga baza e autopërgjegjësisë që ka pësuar nga lëndimet e marra në aksidentin e 

komunikacionit të datës 06.07.2017, i shkaktuar në………, rr.........., të ia paguaj shumat dhe për 

kategoritë si në vijim: 

Në emër të dëmit jo material (statistfaksionit): 

1. dhimbjeve fizkike dhe trupore të përjetuara shumën  e përgjithshme prej 6,000 euro, 

2. Në emër të dhimbjeve shpirtërore për frikën e përjetuar, shumën prej 5,000 euro, 

3. Në emër të dhimbjeve shpirtërore për zvogëlimin e aktivitetit të përgjithshëm jetësor 

(amputim i këmbës së majtë) të pësuar në shkallën prej 62%, shumën prej 40,000 euro, 

4. Në emër të shëmtimit të shkallës tejet të lartë (amputim i këmbës së majtë) shumën prej 

10,000 euro, 

Ne emër të dëmit material si vijon: 

5. Për kujdes dhe ndihmë nga personi tjetër nga data 06.09.2017 e gjerë me datën 

30.09.2019 në shumën prej 745 euro, ndërsa nga data 01.10.2019 e gjersa të ekiztojnë 

kushtet ligjore për çdo muaj shumën prej nga 18.75 euro, 

6. Për shërim klimaterik-fiziterapeutik, shumen prej 312 euro, gjithsejt për të gjitha 

kategoritë në lartësi të përgjithshme prej 62.057 euro, e të gjitha këto në afat prej 15 

ditësh nga dita e marrjes së këtij aktgjykimi e nën kërcënimin  e ekzekutimit të dhushëm, 

me kamatë-vjetore, në shkallë prej 8%, duke filluar nga dita e marrjes së këtij aktgjykimi 

e deri në pagesën definitive.” 

Kundër këtij Aktgjykimi brenda afatit ligjor ka paraqitur ankesë paditësi për shkak të vërtetimit 

të gabuar dhe jo të plotë gjendjes faktike dhe zbatimit të gabuar të së drejtës materiale, me 

propozim që Gjykata e Apelit e Kosovës, aktgjykimin e gjykatës së shkallës së parë ta ndryshojë 

dhe të gjykojë si në vijim: në emër të vuajtjes shpirtërore për shkak të frikës së përjetuar, të 

gjykojë shumën edhe 5.900,00 euro, në emër të zvogëlimit të aktivitetit të përgjithshëm jetësor, 

të gjykojë shumën edhe 10.000 euro, në emër të vuajtve shpirtërore për shkak të shëmtimit, të 

gjykoj shumën prej 20.000 euro, në emër të ndihmës dhe kujdesit të huaj, të gjykojë shumën 

edhe 2.870 euro, në emër të ushqimit të përforcuar, të gjykoj shumën 1.260 euro, në emër të 

shpenzimeve për shërim klimatiko banjo-fizioterapeutik, të gjykojë shumën edhe 1.038 euro, në 

emër të dëmit material-fitimit të humbur, të arritur për pagesë nga dt. 06.09.2017 e deri më 

dt.31.07.2020, të gjykojë shumën prej 2.136, 37 euro, ndërsa nda dt. 01.08.2020 e tutje gjerë sa 

të ekzistojnë kushtet ligjore për pagesë për çdo muaj të gjykojë shumën prej 67,36 euro, e cila 

pagesë duhet të paguhet më së largu me dt.05 të çdo muaji vijues, ndërsa në emër të shpenzimeve 

të procedurës kontestimore që janë krijuar gjatë zhvillimit të kësaj procedure, të gjykojë shumën 

edhe prej 2.820 euro, si dhe shpenzimet tjera procedurale për përpilimin e ankesës 416 euro dhe 

për taksën e ankesës 30 euro. 

Kundër këtij Aktgjykimi brenda afatit ligjor ka paraqitur ankesë edhe pala e paditur për shkak të 

zbatimit të gabuar të së drejtës materiale, me propozim që ankesa e të paditurës të aprovohet si 

e bazuar dhe aktgjykimi i gjykatës së shkallës së parë në pikën I të dispozitivit lidhur me lartësinë 

e kërkesëpadisë së paditësit, për të gjitha format e dëmit jomaterial të ndryshohet.  

 

Pala paditëse ka paraqitur përgjigje në ankesë, me propozim që të refuzohet ankesa e të paditurës 

si e pa themeltë, ndërsa të aprovohet në tërësi ankesa e palës paditëse e paraqitur me datë 

01.12.2020 (përmes postës), të ndryshohet aktgjykimi i gjykatës së shkallës së parë dhe të 

vendoset si në propozim të ankesës së palës paditëse. 

Gjykata e Apelit si Gjykatë e shkallës së dytë, pas vlerësimit të pretendimeve ankimore lidhur 

me aktgjykimin e atakuar, dhe vlerësimit të parashtresave të përfaqësuesve të palëve ndërgjyqëse 

për tërheqje të ankesave në mbështetje të dispozitës së nenit 194 dhe 195 të Ligjit për Procedurën 

Kontestimore (LPK), ka gjetur se: 

-Ankesa e të paditurës dhe ankesa e paditësit hedhen poshtë si të palejuara. 

Nga shkresat e lëndës rrjedh se paditësi me datë 06.11.2017 ka paraqitur padi kundër të paditurës 

K.S “I” me seli në Prishtinë, me objekt të padisë për kompensimin e dëmit, me arsye si në padi. 

Gjykata e shkallës së parë, pas vlerësimit të secilës provë veç e veç dhe të gjitha së bashku, 

mbështetur në nenin 8 të LPK-së, ka nxjerrë aktgjykimin e atakuar C.nr.534/17 i datës 

03.11.2020 për shkak të kompensimin e dëmit, me të cilin është aprovuar pjesërisht kërkesëpadia 

e paditësit më gjerësisht si në dispozitiv dhe arsyetim të këtij aktgjykimi. 

Ndaj aktgjykimit të gjykatës së shkallës së parë ankesë ka paraqitur pala paditëse dhe pala e 

paditur. Në ndërkohë pala e paditur përmes parashtresës së datës 26.01.2021 e ka njoftuar 

gjykatën se në raport me objektin e kontestit me palën paditëse kanë lidhë Pajtim Jashtëgjyqësorë 

dhe se e njëjta e tërheq ankesën. Meqenëse nga pala paditëse nuk kishim parashtresë për tërheqje 

Gjykata e Apelit nuk mundi të vendos fillimisht vetëm për tërheqje të ankesës së të paditurës, 

andaj në ndërkohë Gjykata e Apelit njoftohet nga pala paditëse se poashtu edhe pala paditës e 

tërheq ankesës ndaj aktgjykimit të atakuar sepse çështja juridike ka përfuduar më ujdi 

jashtëgjyqësore. 

Andaj, bazuar në faktin se e paditura  e ka tërheq ankesën, sikurse edhe pala paditëse e ka 

tërhequr ankesën, Gjykata e Apelit i ka hedhur ankesat si të palejueshme, duke u bazuar në nenin 

186 paragrafi 1 e lidhur me paragrafin 3 të LPK-së, i cili nen përcakton se: “ankesa është e 

palejueshme po që se e ka parashtruar personi që nuk është i autorizuar për paraqitjen e saj, apo 

personi që ka hequr dorë nga e drejta e ankimit apo që e ka tërhequr ankesën e paraqitur, apo në 

qoftë se personi që e ka paraqitur ankesën nuk ka interes juridik për paraqitjen e ankesës”.  

 

Nga të cekurat u vendos sikurse në dispozitiv të këtij aktvendimi në kuptim të nenit 195 pika (a) 

të LPK-së. 

 

GJYKATA E APELIT E KOSOVËS NË PRISHTINË 

Ac.nr.60/2021, me datë 26.02.2024 

 

       Kryetari i kolegjit - Gjyqtari 

                     Faton Ademi, d.v 


